
Pfizer/BioNTech i Moderna
Obje ove vakcine su izuzetno efikasne prema studijama faze III, što 
znači da su imunogenične – potiču imunološku reakciju organizma te 
stvaranja antitijela i ćelijskog imuniteta. Efikasnost Pfizerove vakcine je 
95%, a Modernine 94.1%. 

Obje se daju u dvije doze, instramuskularno u rameni mišić, Pfizer u 
razmaku od 21 dan, a Moderna od 28 dana.

Modernina vakcina protiv korone ima bol kao nešto učestaliju 
nuspojavu od Pfizerove vakcine. Povišena tjelesna temperatura je 
jednako učestala, dok su mučnina i artralgija (bol u zglobovima) nešto 
učestalije kod Modernine vakcine. Većina je nuspojava blagog do 
umjerenog intenziteta. Kod ovih vakcina postoji mogućnost 
anafilaktičke reakcije (jake alergijske reakcije), ali su ti slučajevi izuzetno 
rijetki, i to navjerovatnije kao reakcija na polietilen glikol.

AstraZeneca
AstraZeneca vakcina je adenovirusna vektorska rekombinantna 
vakcina koju je AstraZeneca razvijala s Univerzitetom Oksford. 
Podaci Univerziteta Oxford ukazuju da po stvaranju zaštitnih antitijela 
nakon primanja prve doze vakcine, efikasnost AstraZeneca vakcine 
iznosi oko 76%, a nakon druge doze oko 82%  s intervalom 
pouzdanosti od 95% od 62.7% - 91.7% nakon više od 12 sedmica. Ovo 
znači da je najmanja efikasnost ove vakcine (usljed različitih faktora) 
oko 62%.

Druga doza ove vakcine se daje nakon 4 do 12 sedmica, a posljednje 
studije govore da je najbolje drugu dozu primiti što kasnije, nakon dva 
ili tri mjeseca, jer je ova vakcina efikasnija i titar antitijela je veći ako je 
vremenski razmak između doza duži.
Nuspojave ove vakcine su:
• umor
• groznica
• bol, otok i crvenilo na mjestu primjene vakcine 
• bol u zglobovima i mišićima 
• glavobolja.




